
АННОТАЦИЯ 

В данной статье приведены обзор тех научных работ, которые посвящены к 
морфологическим и структурным особенностям тонкого кишечника и аппендикулярного 
отростка. Отмечается что, стенка тонкого кишечника и аппендикулярного отростка имеет свои 
структурные особенности в зависимости от характера питании и образа жизни в длительном 
эволюционном периоде. 

Ключевые слова: Млекопитающие, тонкая кишка, аппендикулярный отросток, 
морфология. 

СУТ ЭМИЗУВЧИ ҲАЙВОНЛАР ИНГИЧКА ИЧАГИ ВА ЧУВАЛЧАНГСИМОН 
ЎСИМТАСИНИНГ МОРФОЛОГИЯСИГА ДОИР АЙРИМ МУЛОҲАЗАЛАР 

 
АННОТАЦИЯ 

Мазкур мақолада сут эмизувчи ҳайвонлар ингичка ичаги ва чувалчангсимон ўсимтаси 
умумий тузилишини ўрганишга қаратилган илмий изланишларнинг қисқача шархи баён 
қилинган. Сут эмизувчи ҳайвонларнинг ингичка ичаги ва чувалчангсимон ўсимтаси, уларнинг 
озуқа тури ва яшаш мухитига боғлиқ равишда, узоқ эволюция жараёнида шаклланган ўзига 
хос мослашиш ва ўзгаришларга эга. 

Калит сўзлар: Сут эмизувчи ҳайвонлар, ингичка ичак, чувалчангсимон ўсимта, 
морфология. 

SOME QUESTIONS ABOUT THE MORPHOLOGY OF THE SMALL INTESTINE AND 

APPENDICULAR PROCESS IN MAMMALS 
ANNOTATION 

This article provides an overview of those scientific works that are dedicated to the 
morphological and structural features of the small intestine and appendicular process. It is noted that 
the wall of the small intestine and appendicular process has its own structural features depending on 
the nature of the diet and lifestyle in a long evolutionary period. 

Key words: Mammal, small intestine, appendicular process, morphology. 
 

Ўзбекистонда ўзининг морфологик мактабини яратган академик Зуфаров К.А. ва унинг 
шогирдлари Юлдашев А.Ю., Тўхтаев К.Р., Расулов К.И., Деҳқонов Т.Д., Блинова С.А., 
Азизова Ф.М., Тешаев Ш.Ж., Орипов Ф.С., Рахматова М.Х. ва бошқалар, ҳазм тизими 
аъзоларининг шаклланиши, ривожланиш қонуниятлари, тузилмавий таркиби ва баъзи экзоген 
таъсирлардаги ўзгаришларни атрофлича ўрганиб, соҳа ривожига ўз ҳиссасини қўшиб 
келмоқда. Ингичка ичак ва чувалчангсимон ўсимтанинг тузилиши ва тўқима таркибини 
ўрганган бир қатор тадқиқотчилар унга объектив баҳо бера олган [4]. Овқат ҳазм қилиш 
тизими аъзоларининг шаклланиш қонуниятлари онтогенези ва озуқа тури ҳар хил бўлган 
шароитда ингичка ичак эпителиоцитларининг ултратузилмавий таркибини мукаммал шарҳлаб 
берган. Баъзи илмий изланувчилар экспериментал очлик ҳолатида марказий нерв тизими 
(МНТ) ва ҳазм қилиш тизими (ХҚТ) аъзолари тузилмавий таркибида морфофункционал 
ўзгаришлар ҳосил бўлишини исботлаб берди [1]. Сут эмизувчи ҳайвонлар (каламушлар) ҳазм 
тизимининг аъзолари, хусусан ингичка ичак, чувалчангсимон ўсимта ва йўғон ичак девори 
тузилмавий компонентлари постнатал онтогенезининг турли босқичларида ҳам ўз тараққиёти 
ва ривожланишини (дифференциалланишини) давом эттиради. Сут эмизувчи хайвонлар хазм 
тизими аъзолари тузилмавий таркибини эмбрионал даврда ўрганган олимлар ҳазм тизими 
аъзолари деворининг тузилмавий таркибида эмбриогенезнинг турли босқичларида ўзига хос 
гистохимик ўзгаришлар бўлишини исботлаб берди [8]. Ҳар хил умуртқали ҳайвонлар ингичка 
ичак, чувалчангсимон ўсимта ва йўғон ичагида ворсинка-крипталарининг шаклланиш 
жараёнлари эмбрионал ва постэмбрионал даврларда ўзига хос хусусиятларни кўрсатиб берди 
[9]. Ўз изланишларида қушлар, сут эмизувчи ҳайвонлар ва одамларда ҳазм тизими 
аъзоларининг онтогенези ўзига хос қонуниятлар асосида шаклланишини ўрганиб чиқди [10]. 
Ўз илмий изланишларида қуёнлар ингичка ичагининг пренатал ва постнатал (эмбрионал, 1 
кунлик, 10, 20, 30 кунлик) даврларидаги шаклланиш жараёни ва “Циракс” билан заҳарланган 
она қуёнлардан туғилган қуён болаларидаги морфофункционал ўзгаришларни яъни 
ривожланишдан орқада қолишини ва аномалия ҳолатининг кузатилишини исботлаб берди [6]. 
Бу борада тинмай изланишлар олиб борган бир гуруҳ тадқиқотчилар ўзининг 
"Ультраструктурные основы системной организации органов и тканей" номли 
монографиясида тўқималар ва уларнинг тизим сифатида шаклланишининг ультратузилмаавий 
асосларини кўрсатиб берди [11]. Сут эмизувчи ҳайвонлар ошқозони фундал безларининг озуқа 
тури ва сифатига боғлиқ равишда ўзига хос морфофункционал хусусиятларини ўрганиб, 
озуқанинг тури ва сифати ҳазм тизими аъзолари ва уларнинг безларининг шаклланиши, ҳамда 
функционал ҳолатининг фаоллигига муҳим таъсир кўрсатувчи омил эканлигини эътироф 
этувчи хулосага келишди [12]. Каламушларда клетчаткага бой бўлган озуқа тури, ҳазм тизими 
аъзоларига таъсирини ўрганган бир қатор тадқиқотчилар овқат рационида клетчатка кўп 
бўлган ҳолатда, овқат ҳазм қилиш аъзоларининг морфофункционал ҳолатига таъсир қилиши, 
яъни ўзига хос морфологик мослашишлар ва секреция жараёнининг кучайиши 
кузатилганлигини баён қилган [13]. 

Шундай қилиб сут эмизувчи ҳайвонлар ингичка ичаги ва чувалчангсимон ўсимтаси 
умумий тузилишини ўрганишга қаратилган илмий изланишларнинг қисқача шархи баён 
қилинди. Сут эмизувчи ҳайвонларнинг ингичка ичаги ва чувалчангсимон ўсимтаси, уларнинг 
озуқа тури ва яшаш мухитига боғлиқ равишда, узоқ эволюция жараёнида шаклланган ўзига 
хос мослашиш ва ўзгаришларга эга. 

